[bookmark: part_1]Gürcüstan Qanunu
 Gender bərabərliyi haqqında
[bookmark: _GoBack]    (1 dekabr 2024-cü il vəziyyətilə)
 
[bookmark: part_2]Fəsil I. Ümumi müddəalar
[bookmark: part_3]    Maddə 1. Qanunun tənzimləmə sahəsi
Bu Qanun: qadın və kişi üçün Gürcüstan Konstitusiyası ilə müəyyən edilmiş bərabər hüquqların, azadlıqların və imkanların təmin edilməsinin əsas zəmanətlərini (qarantiyalarını), ictimai həyatın müvafiq sahələrində onların həyata keçirilməsinin hüquqi mexanizmlərini və şərtlərini müəyyən edir.
[bookmark: part_4]    Maddə 2. Qanunun məqsədləri
Bu Qanunun məqsədləri: ictimai həyatın bütün sahələrində ayrı-seçkiliyin (diskriminasiyanın) yolverilməzliyini təmin etməkdir, qadının və kişinin bərabər hüquqlarının, azadlıqlarının və imkanlarının həyata keçirilməsi üçün müvafiq şəraitin yaradılmasıdır, ayrı-seçkiliyin qarşısının alınmasını və aradan qaldırılmasını təşviq etməkdir.
[bookmark: part_5]    Maddə 3. Qanunda istifadə olunan terminlərin izahı
     1.Bu Qanunda istifadə olunan terminlər aşağıdakı mənaları ifadə edir:
a) gender – cinslər (cinsiyyətlər) arasında münasibətin sosial aspektidir – hansı ki ictimai həyatın bütün sahələrində ifadə olunur və bu və ya digər cins (cinsiyyət) haqqında sosiallaşmanın səbəb olduğu baxışları nəzərdə tutur;
b) gender bərabərliyi – insan hüquqlarının bir hissəsidir – hansı ki qadının və kişinin bərabər hüquq və vəzifələrini (öhdəliklərini), məsuliyyətini və şəxsi və ictimai həyatın bütün sahələrində bərabər hüquqlu iştirakını nəzərdə tutur;
q) ayrı-seçkilik (diskriminasiya) – bu bəndin „d“ və „e“ alt bəndlərində nəzərdə tutulmuş hərəkətlərdir (əməllərdir);
d) birbaşa ayrı-seçkilik – elə rəftar etməkdir və ya şərait yaratmaqdır, hansı ki şəxsi, Gürcüstan qanunvericiliyi ilə müəyyən edilmiş hüquqlardan istifadə edərkən, analoji (oxşar) şəraitdə olan digər cinsin (cinsiyyətin) şəxsləri ilə müqayisədə cins (cinsiyyət) əlamətinə görə əlverişsiz vəziyyətə salır və ya mahiyyətcə qeyri-bərabər şəraitdə olan şəxsləri bərabər mövqeyə qoyur, o hal istisna olmaqla – nə vaxt ki: bu cür rəftar və ya şəraitin yaradılması ictimai asayişin və əxlaqın qorunması üçün qanunla müəyyən edilmiş məqsədə xidmət edir, obyektiv və ağlabatan əsaslandırmaya malikdir və demokratik cəmiyyətdə zəruridir, istifadə olunan vasitələr isə - belə bir məqsədə nail olmaq üçün mütənasibdir;
e) dolayı ayrı-seçkilik – elə vəziyyətdir – nə vaxt ki: forma baxımından neytral və mahiyyətcə diskriminativ (ayrı-seçkilik xarakterli) əsasnamə, meyar və ya praktika şəxsi analoji (oxşar) şəraitdə olan digər cinsin (cinsiyyətin) şəxsləri ilə müqayisədə cins (cinsiyyət) əlamətinə görə əlverişsiz vəziyyətə salır və ya mahiyyətcə qeyri-bərabər şəraitdə olan şəxsləri bərabər mövqeyə qoyur, o hal istisna olmaqla – nə vaxt ki: bu cür vəziyyət ictimai asayişin və əxlaqın qorunması üçün qanunla müəyyən edilmiş məqsədə xidmət edir, obyektiv və ağlabatan əsaslandırmaya malikdir və demokratik cəmiyyətdə zəruridir, istifadə olunan vasitələr isə - belə bir məqsədə nail olmaq üçün mütənasibdir;
v) xüsusi tədbir – diskriminativ (ayrı-seçkilik xarakterli) nəticələri düzəltmək məqsədi daşıyan və gender xüsusiyyətlərinə görə xüsusi qorunmaya (müdafiəyə) ehtiyacı olan bir qrup şəxsə ünvanlanmış tədbirdir;
z) bərabər imkanlar – qadının və kişinin hüquqlarının və azadlıqlarının bərabərliyinə nail olmaq üçün vasitələr və şərtlər sistemidir;
t) bərabər rəftar – təhsil, əmək və sosial şərait müəyyən edilərkən, ailə münasibətlərində və ictimai-siyasi həyatın digər sahələrində hər iki cinsin (cinsiyyətin) şəxslərinin bərabər hüquq və imkanlarının tanınmasıdır, cins (cinsiyyət) əlamətinə görə ayrı-seçkiliyin yolverilməzliyidir.
2. Bu Qanunda başqa termindən, xüsusi istinad olmadıqda, Gürcüstan qanunvericiliyi ilə müəyyən edilmiş mənada istifadə edilir.
 Gürcüstanın 2 may 2014-cü il tarixli Qanunu №2394 – veb-səhifə, 07.05.2014-cü il.
 
[bookmark: part_6]Fəsil II. Gender bərabərliyinin təmin edilməsi üçün zəmanətlər (qarantiyalar)
[bookmark: part_7]     Maddə 4. Gender bərabərliyinin təmin edilməsi üçün zəmanətlər (qarantiyalar)
1. Dövlət: siyasi, iqtisadi, sosial və mədəni həyatda qadının və kişinin bərabər hüquqlarını təşviq və təmin edir, həmçinin: qadın və kişi arasında real bərabərliyin yaradılmasının stimullaşdırılmasını və faktiki bərabərsizliyin aradan qaldırılmasını təmin edir.
2. Gender bərabərliyini qorumaq məqsədilə, ayrı-seçkilik olmadan təmin edilir:
a) qadının və kişinin bərabər fərdi hüquqları və azadlıqları;
b) qadının və kişinin təhsil almağa bərabər əlçatanlığı və tədrisin bütün mərhələlərində təhsilin sərbəst seçimi;
q) ər-arvadın hüquqi bərabərliyi;
d) uşaqlarla (övladlarla) bağlı bərabər hüquq və vəzifələr;
e) qadının və kişinin bərabər hüquq və vəzifələri – uşaqların qəyyumları, himayədarları, nümayəndələri, övladlığa götürənləri olmağa dair;
v) ailədə və cəmiyyətdə zorakılığın aradan qaldırılmasının təşviqi;
z) peşənin və ya iş növünün sərbəst seçimi, vəzifəvi yüksəliş, peşə hazırlığı/yenidən hazırlığı;
t) peşə nişanına, bacarıqlara və ixtisasa uyğun olaraq dövlət qulluğunda vəzifə tutmaq;
i) qadının və kişinin iş keyfiyyətini qiymətləndirərkən bərabər rəftar;
k) qadının və kişinin xəstəliyi halında və məhdud imkanlılıq (əlillik) statusu müəyyən edildikdə bərabər sosial təminat;
l) qadının və kişinin sağlamlığını qoruyarkən bərabər imkanların yaradılması;
m) informasiya (məlumat) əldə etməkdə qadın və kişi üçün bərabər imkanların yaradılması.
3. Gender bərabərliyi haqqında Gürcüstan qanunvericiliyi – Gürcüstan Konstitusiyasına, beynəlxalq müqavilə və sazişlərə, bu Qanuna və digər normativ aktlara əsaslanır.
Gürcüstanın 15 dekabr 2022-ci il tarixli Qanunu №2432 – veb-səhifə, 23.12.2022-ci il.
[bookmark: part_8]    Maddə 5. Gender sahəsində statistikanın aparılması
Gender məsələləri ilə bağlı rəsmi statistik hesabatlara cins (cinsiyyət) nişanı üzrə ayrılmış məlumatlar daxil edilir.
[bookmark: part_9]    Maddə 6. Əmək münasibətlərində gender bərabərliyi
     1.Əmək münasibətlərində yolverilməzdir:
a) şəxsi sıxışdırmaq (daraltmaq) – şəxsin cins (cinsiyyət) nişanı ilə təqib edilməsidir, məcbur edilməsidir və/və ya şəxsə qarşı arzuolunmaz davranışdır – hansı ki şəxsin ləyaqətinə xələl gətirmək məqsədi daşıyır və ya buna səbəb olur və onun üçün qorxuducu, düşmənçilik, alçaldıcı, ləyaqətə xələl gətirici və ya təhqiredici mühit yaratmaq məqsədi daşıyır və ya buna səbəb olur;
b) seksual sıxışdırma (daraltma) – seksual xarakterli hər hansı arzuolunmaz şifahi, qeyri-şifahi və ya fiziki davranışdır – hansı ki şəxsin ləyaqətinə xələl gətirmək məqsədi daşıyır və ya buna səbəb olur və yaxud onun üçün qorxuducu, düşmənçilik, alçaldıcı, ləyaqətə xələl gətirici və ya təhqiredici mühit yaratmaq məqsədi daşıyır və ya buna səbəb olur.
2. Hər iki cins (cinsiyyət) üçün məşğulluğa əlçatanlığı dövlət təşviq edir.
3. İşə qəbul və əmək vəzifələrinin icrası zamanı şəxsləri cins (cinsiyyət) nişanı ilə qeyri-bərabər vəziyyətə salmağa və/və ya onlara üstünlük verməyə yol (icazə) verilir – bu isə işin mahiyyətindən, spesifikliyindən və ya onun yerinə yetirilməsinin şərtlərindən irəli gəlir, qanuni məqsədə çatmağa xidmət edir və ona çatmaq (nail olmaq) üçün mütənasib və zəruri vasitədir.
4. Hamilə qadınlar və süd verən analar üçün əlverişli iş (əmək) şəraitinin yaradılması Gürcüstan qanunvericiliyi ilə müəyyən edilmiş qaydada təmin edilmişdir – bu isə sərt (ağır), zərərli və təhlükəli şərtləri olan mühitdə, habelə gecə saatlarında onların fəaliyyətini istisna edir.
Gürcüstanın 2 may 2014-cü il tarixli Qanunu №2394 – veb-səhifə, 07.05.2014-cü il.
Gürcüstanın 19 fevral 2019-cu il tarixli Qanunu №4282 – veb-səhifə, 25.02.2019-cu il.
[bookmark: part_10]    Maddə 7. Təhsil və elm sahələrində gender bərabərliyinin təmin edilməsinə dövlət zəmanətləri
1. Hər kəs, öz imkanını (qabiliyyətini) nəzərə alaraq, peşə və ixtisası sərbəst şəkildə seçmək hüququna malikdir. Bu bərabərlik ümumi təhsilə, peşə təhsilinə və ali təhsilə bərabər əlçatanlıqla, ayrı-seçkilik olmadan təmin edilir.
2. Dövlət: hər növ təhsil müəssisələrində ümumi təhsil, peşə təhsili və ali təhsil almaqda, o cümlədən: tədris və elmi proseslərin həyata keçirilməsində iştirakda qadın və kişi üçün bərabər şəraitin yaradılmasını təmin edir.
[bookmark: part_11]    Maddə 8. İnformasiya resurslarına bərabər əlçatanlıq
Dövlət və Bələdiyyə orqanları, İctimai Hüququn Hüquqi Şəxsləri: onlar tərəfindən qorunan ictimai məlumatın alınması üçün bərabər əlçatanlığı, maraqlanan şəxsin cins (cinsiyyət) nişanına görə fərqliliyindən asılı olmayaraq, Gürcüstan qanunvericiliyi ilə müəyyən edilmiş qaydada təmin etməyə borcludurlar.
    Gürcüstanın 15 iyul 2020-ci il tarixli Qanunu №6943-rs – veb-səhifə, 28.07.2020-ci il.
[bookmark: part_12]    Maddə 9. Səhiyyə sahəsində və sosial sahələrdə gender bərabərliyinin təmin edilməsi
1. Səhiyyə sahəsində və sosial sahələrdə ayrı-seçkilik olmadan: əhalinin tibbi yardıma universal və bərabər əlçatanlığı təmin edilmişdir.
2. Ana və uşaq sağlamlığının qorunmasını təşviq etmək, ailənin planlaşdırılması və qadınların reproduktiv hüquqlarının müdafiəsi məqsədilə həyata keçirilən xüsusi tədbirlər, habelə hamilə qadının və analığın qorunmasına yönəlmiş dövlət siyasəti, gender xüsusiyyətləri nəzərə alınmaqla həyata keçirilən digər tədbirlər ayrı-seçkilik hesab edilmir.
[bookmark: part_27]    Maddə 91. Malın və ya xidmətin çatdırılması və əlçatanlığı zamanı gender bərabərliyinin təmin edilməsi
Hər hansı malın və ya xidmətin, o cümlədən: maliyyə xidmətinin çatdırılması və əlçatanlığı cins (cinsiyyət) nişanına görə ayrı-seçkilik edilmədən təmin edilməlidir. Sığorta xidmətlərinin çatdırılmasında cinsdən (cinsiyyətdən) risk faktoru kimi, eləcə də hamiləlik/analıq faktoru kimi istifadə: sığorta haqları və sığorta təzminatının məbləğləri müəyyən edilərkən fərqə səbəb olmamalıdır.
Gürcüstanın 19 fevral 2019-cu il tarixli Qanunu №4282 – veb-səhifə, 25.02.2019-cu il.
[bookmark: part_13]    Maddə 10. Ailə münasibətlərində gender bərabərliyinin təmin edilməsi
1. Ailə münasibətlərində, nikah və boşanma zamanı qadın və kişi bərabər şəxsi və əmlak hüquqlarından, o cümlədən: soyad, peşə və fəaliyyət seçmək hüququndan istifadə edirlər, və bərabər öhdəliklər daşıyırlar. Ailə münasibətlərində hüquq və vəzifələrlə bağlı ayrı-seçkiliyə və ya üstünlüyə yol verilmir.
2. Ailədə qadın və kişi əmək və ictimai fəaliyyətdə iştirak məsələlərini müstəqil həll etmək üçün bərabər hüquqa malikdirlər.
3. Uşaqları böyütmək (tərbiyə) məsələsini və digər ailə məsələlərini ər-arvad birlikdə, qarşılıqlı razılaşma əsasında həll edirlər (qərar verirlər). Ər-arvadın işləməsi və uşaqları böyütməsi üçün bərabər (eyni dərəcədə) imkanlara zəmanət verilmişdir və təmin edilmişdir.
4. Ailədə ər-arvadın gördüyü işlə (əməklə) bağlı hüquq və vəzifələr bərabərdir.
5. Ər-arvad: əmlaka sahib olmaq, satın almaq, idarə etmək, istifadə etmək və üzərində sərəncam verməkdə bərabər hüquqa malikdirlər.
6. Ər-arvad: istirahətlə bağlı tədbirlərdə və mədəni həyatın bütün sahələrində iştirak etmək üçün bərabər hüquqa malikdirlər.
[bookmark: part_14]    Maddə 11. Bərabər seçki hüquqlarının zəmanətləri
1. Hər kəs bərabər şəraitdə, ayrı-seçkilik olmadan, seçkilərdə iştirak etmək hüququna malikdir.
2. Nümayəndəlik orqanına seçilmək hüququ həyata keçirilərkən hər iki cinsin (cinsiyyətin) bərabər (eyni dərəcədə) iştirak imkanı təmin edilməlidir.
3. Qadınlar və kişilər ayrı-seçkilik olmadan, bərabər şərtlərlə seçilə bilərlər.
 
[bookmark: part_15]Fəsil III. Gender bərabərliyinin qorunmasına nəzarət
[bookmark: part_16]    Maddə 12. Gürcüstan Parlamenti və Gürcüstan Hökuməti tərəfindən gender bərabərliyinin təmin edilməsi
1. Gürcüstan Parlamenti: Gürcüstan Konstitusiyasına, beynəlxalq müqavilələrə və Gürcüstanın digər qanunvericilik aktlarına və qanunun tabeliyindəki normativ aktlara uyğun olaraq – gender sahəsində dövlət siyasətinin əsas istiqamətlərini müəyyənləşdirir, gender bərabərliyi sahəsində qanunvericilik bazasının yaradılmasını və inkişafını təmin edir, müvafiq strategiyanı müzakirə edir və təsdiq edir, gender bərabərliyi məsələlərinə dair Gürcüstan Parlamentinə hesabat verən orqanların fəaliyyətinə nəzarət (kontrol) edir.
2. Gender bərabərliyi üzrə Daimi Parlament Şurasının yaradılması qaydası, onun tərkibi, funksiyaları və səlahiyyətləri - Gürcüstan Parlamentinin reqlamenti ilə müəyyən edilmiş qaydada və Gender bərabərliyi üzrə Daimi Parlament Şurasının əsasnaməsi ilə müəyyən edilir.
3. (çıxarılıb - 06.12.2018, №3877).
4. (çıxarılıb - 06.12.2018, №3877).
5. (çıxarılıb - 06.12.2018, №3877).
6. Gürcüstan Hökuməti: gender və Gürcüstan qanunvericiliyində nəzərdə tutulmuş digər məsələlər üzrə sistemli və koordinasiyalı (əlaqələndirilmiş) işləməyi (çalışmağı) təmin etmək üçün - gender bərabərliyi, qadınlara qarşı zorakılıq və ailə (məişət) zorakılığı məsələləri üzrə fəaliyyət göstərən Qurumlararası Komissiyanı yaradır. Qurumlararası Komissiyanın tərkibi, statusu, funksiyaları, səlahiyyətləri və fəaliyyət qaydası - Qurumlararası Komissiyanın əsasnaməsi ilə müəyyən edilir, hansını ki Gürcüstan Hökuməti təsdiq edir.
Gürcüstanın 28 aprel 2016-cı il tarixli Qanunu №5069 – veb-səhifə, 13.05.2016-cı il.
Gürcüstanın 4 may 2017-ci il tarixli Qanunu №780 - veb-səhifə, 25.05.2017-ci il.
Gürcüstanın 6 dekabr 2018-ci il tarixli Qanunu №3877 - veb-səhifə, 14.12.2018-ci il.
[bookmark: part_25]    Maddə 121. Muxtar respublikaların hakimiyyət orqanları tərəfindən gender bərabərliyinin təmin edilməsi
1. Muxtar respublikaların hakimiyyət orqanları: müvafiq muxtar respublikada ayrı-seçkiliyin aşkar edilməsini və aradan qaldırılmasını təmin etmək üçün – Gürcüstanın və muxtar respublikaların qanunvericiliklərinə əsasən tədbirləri işləyib-hazırlayırlar və həyata keçirirlər.
2. Muxtar respublikaların ali nümayəndəlik orqanları: Gürcüstanın və muxtar respublikaların qanunvericiliklərinə əsasən, müvafiq muxtar respublikada gender məsələləri üzrə sistemli və Gürcüstan Parlamenti tərəfindən yaradılmış Gender bərabərliyi üzrə Daimi Parlament Şurası ilə koordinasiyalı (əlaqələndirilmiş) işləməyi (çalışmağı) təmin etmək üçün – Gender Bərabərliyi Şurasını yaradırlar, hansının ki tərkibi, statusu, funksiyaları, səlahiyyətləri və Gürcüstan Parlamenti tərəfindən yaradılmış Gender bərabərliyi üzrə Daimi Parlament Şurası ilə münasibəti müvafiq muxtar respublikanın ali nümayəndəlik orqanının reqlamenti ilə və Gender Bərabərliyi Şurasının əsasnaməsi ilə müəyyən edilir – hansını ki müvafiq muxtar respublikanın ali nümayəndəlik orqanı təsdiq edir.
Gürcüstanın 17 aprel 2014-cü il tarixli Qanunu №2290 – veb-səhifə, 28.04.2014-cü il.
Gürcüstanın 6 dekabr 2018-ci il tarixli Qanunu №3877 - veb-səhifə, 14.12.2018-ci il.
[bookmark: part_17]    Maddə 13. Bələdiyyələr tərəfindən gender bərabərliyinin təmin edilməsi
1. Bələdiyyə orqanları: Gürcüstan Konstitusiyasına, beynəlxalq müqavilələrə, Gürcüstanın Üzvi Qanunu olan „Yerli Özünüidarəetmə Məcəlləsi“-nə, bu Qanuna, Gürcüstanın digər qanunvericilik aktlarına və Bələdiyyə Məclisinin (Sakrebulonun) normativ inzibati-hüquqi aktlarına uyğun olaraq – yerlərdə ayrı-seçkiliyin aşkar edilməsini və aradan qaldırılmasını təmin etmək üçün tədbirləri işləyib-hazırlayırlar və həyata keçirirlər.
11. Bələdiyyə Məclisi (Sakrebulo): Bələdiyyədə gender məsələləri üzrə sistemli və Gürcüstan Parlamenti tərəfindən yaradılmış Gender bərabərliyi üzrə Daimi Parlament Şurası ilə koordinasiyalı (əlaqələndirilmiş) işləməyi (çalışmağı) təmin etmək üçün - Gender bərabərliyi üzrə Bələdiyyə Şurasını yaradır, hansının ki tərkibi, statusu, funksiyaları və səlahiyyətləri Bələdiyyə Məclisinin (Sakrebulonun) reqlamenti ilə və Gender bərabərliyi üzrə Bələdiyyə Şurasının əsasnaməsi ilə müəyyən edilir – hansını ki müvafiq Bələdiyyə Məclisi (Sakrebulo) təsdiq edir.
12. Bələdiyyədə gender bərabərliyi məsələlərinin öyrənilməsi, həyata keçiriləcək fəaliyyətin planlaşdırılması və tədbirlərin koordinasiyası (əlaqələndirilməsi) məqsədilə, Bələdiyyənin meri: müvafiq Meriyada gender bərabərliyi məsələlərinə cavabdeh olan (məsuliyyət daşıyan) dövlət qulluqçusunu müəyyənləşdirir.
2. Bələdiyyənin büdcəsi, sosial-iqtisadi inkişaf prioritetləri, Bələdiyyə proqramları və planları elə hazırlanmalıdır ki: hər hansı formalı ayrı-seçkilik istisna edilsin.
3. Dövlət orqanları öz səlahiyyətləri daxilində: Bələdiyyə orqanlarına təşkilati, informasiya və digər növ yardım göstərirlər – onların fəaliyyətində ayrı-seçkiliyin qarşısını almaq və hamılıqla tanınmış insan hüquq və azadlıqlarını qorumaq məqsədilə.
Gürcüstanın 5 fevral 2014-cü il tarixli Qanunu №1964 – veb-səhifə, 19.02.2014-cü il.
Gürcüstanın 28 aprel 2016-cı il tarixli Qanunu №5069 - veb-səhifə, 13.05.2016-cı il.
Gürcüstanın 26 iyul 2017-ci il tarixli Qanunu №1260 - veb-səhifə, 29.07.2017-ci il.
Gürcüstanın 6 dekabr 2018-ci il tarixli Qanunu №3877 - veb-səhifə, 14.12.2018-ci il.
Gürcüstanın 15 iyul 2020-ci il tarixli Qanunu №6943-rs – veb-səhifə, 28.07.2020-ci il.
[bookmark: part_18]    Maddə 14. Gender bərabərliyinin qorunması ilə bağlı Gürcüstanın Xalq Müdafiəçisinin səlahiyyətləri
1. Gürcüstanın Xalq Müdafiəçisi öz səlahiyyətləri daxilində: gender bərabərliyinin qorunmasına monitorinqi təmin edir və gender bərabərliyinin pozulması hallarına reaksiya (cavab) verir.
2. Gürcüstanın Xalq Müdafiəçisi: gender bərabərliyini təmin etmək üçün „Xalq Müdafiəçisi haqqında“ Gürcüstanın Üzvi Qanununun ona verdiyi səlahiyyətləri həyata keçirir.
 
[bookmark: part_19]Fəsil IV. Keçid və yekun müddəalar
[bookmark: part_20]    Maddə 15. Bu Qanunun qüvvəyə minməsi ilə bağlı keçiriləcək tədbir
Dövlət və Yerli Özünüidarəetmə orqanları, zəruri halda, bu Qanunun qüvvəyə minməsindən sonra 6 ay müddətində: öz fəaliyyəti sahəsində qüvvədə olan normativ aktların təhlilini həyata keçirsinlər.
[bookmark: part_21]    Maddə 16. Qanunun qüvvəyə minməsi
Bu Qanun – dərc edildikdən dərhal sonra qüvvəyə minsin.
 
Gürcüstan prezidenti     M. Saakaşvili
Tbilisi,
26 mart 2010-cu il.

